
10 శుకసప్తతి




దాభోగియై యనంతాభిధానుఁడు జగ

త్ప్రాణాపహారియై పరగు ననుచు

హంసాభిదైవతఖ్యాతజగన్మిత్రుఁ

డురుపుణ్యజనవృద్ధి కోర్వఁ డనుచు

తే. జలజరిపు మేఘ శేష సూర్యుల హసించె

కాంచె నతచక్రభరణ మార్జించె ధైర్య

మవనిఁబాలించె నిర్జించె నరిజనాళి

నారసద్గుణహారి శ్రీనారశౌరి. 26



చ. నల నిభుఁడైన యోబవిభు నారనృపాలుని యోలగంబునం

గలితసుగంధమాల్యవసనంబులతో నెలవైన వక్కలా

కులె యొకరాయమన్నెదొరకుం దగ పెండ్లికిఁ జాలునన్నచోఁ

దెలియగఁ దద్వదాన్యత నుతింప ఫణీంద్రున కైనశక్యమే. 27



సీ. తొలఁగినగతి సూడుదొరల ననాయాస

వర్ధితదుఃఖాశ్రువర్షములకుఁ

గొలిచిన సరిమన్నెగురిపేరు లొనరించు

వరదానధారాప్రవాహములకు

నాశ్రయించిన భూసురాగ్రేసరులు సేయఁ

దొడరిన సవనాగ్ని దూమములకు

నిడినసత్రముల నభీష్టమృష్టాన్నభో

జనజనజయజయశబ్దములకుఁ

తే. దడిసి వరదలఁ బడియుండి కుడిచి బెగ్గ

డిలఁగ నేమిటికిం దని తెలిసి దాఁటి

నేడువార్ధులు గడవెళ్ల నీఁదె నౌర!

నారవిభుని యశఃకాంతనడత వింత. 28

		 ఈ పేజీలో చివరి మార్పు 3 జూన్ 2020న 03:06కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

